
Հայաստանի Հանրապետության կառավարությունը որոշում է.  
Հավանություն տալ Հայաստանի Հանրապետության կառավարության և Իրանի Իսլամական Հանրապետության «Թավան Աբ Արաս Քոմփանի» ընկերության միջև 2010թ. հոկտեմբերի 15-ին ստորագրված «Կառուցում-տնօրինում-շահագործում-փոխանցում հիմունքներով Մեղրի» հիդրոէլեկտրակայանի կառուցման թույլտվության պայմանագրում» փոփոխություններ կատարելու վերաբերյալ առաջարկությանը:

	ՀԻՄՆԱՎՈՐՈՒՄ
««Կառուցում-տնօրինում-շահագործում-փոխանցում հիմունքներով «Մեղրի» հիդրոէլեկտրակայանի կառուցման համար թույլտվության պայմանագրում»  փոփոխություններ կատարելու վերաբերյալ» ՀՀ կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

Արաքս սահմանային գետի վրա հիդրոէլեկտրակայաններ կառուցելու և շահագործելու նպատակով ՀՀ կառավարության և ԻԻՀ կառավարության միջև 2007թ. և 2008թ. ստորագրվել են միջկառավարական երկու համաձայնագրեր, որոնք վավերացվել են երկու երկրների խորհրդարանների կողմից:

ՀՀ կառավարության 2010թ. սեպտեմբերի 16-ի «Մեղրի ՀԷԿ-ի կառուցման մասին»  N 1237-Ն որոշմամբ հավանություն է տրվել Կառուցում-տնօրինում-շահագործում-փոխանցում հիմունքներով «Մեղրի» ՀԷԿ-ի կառուցման թույտվության պայմանագրի» կնքման առաջարկությանը, որի հիման վրա 2010թ. հոկտեմբերի 15-ին թույլտվության պայմանագիր (Թույլտվության պայմանագիր) է կնքվել ՀՀ կառավարության և իրանական «Թավան Աբ Արաս Քոմփանի» ներդրող ընկերության միջև:   

Թույլտվության պայմանագիրը պետք է ուժի մեջ մտներ ստորագրման պահից մեկ տարվա ընթացքում` ևս մեկ տարի երկարաձգելու հնարավորությամբ: 2012թ. հոկտեմբերի 15-ին այդ ժամկետները լրացել են: 
2012 թվականի հոկտեմբերի 22-25-ը ք.Երևանում տեղի ունեցավ ՀՀ և ԻԻՀ միջկառավարական հանձնաժողովի հերթական 11-րդ նիստը, որի ընթացքում իրանական կողմը տեղեկացրեց «Մեղրի» ՀԷԿ-ի ծրագրի իրականացման համար ֆինանսական միջոցների հատկացման ուղղությամբ ձեռնարկված քայլերի մասին: Մասնավորապես` ԻԻՀ կառավարության որոշմամբ բարձրացվել է Հայաստանում իրականացվող ծրագրերի ֆինանսավորման համար սահմանված չափաքանակը: Բացի այդ, ներդրող ընկերության և ԻԻՀ էներգետիկայի նախարարության «Թավանիր» ընկերության միջև ստորագրվել է պայմանագիր ծրագրի իրականացման ողջ ընթացքում «Մեղրի» ՀԷԿ-ի արտադրած էլեկտրաէներգիան երաշխավորված գնման վերաբերյալ` փոխհամաձայնեցված սակագնով:
Թույտվության պայմանագրի ուժի մեջ մտնելու նախապայմաններից է նաև Հայաստանի Հանրապետության կառավարության և Իրանի Իսլամական Հանրապետության կառավարության միջև 2007 թվականի մարտի 19-ին Մեղրի քաղաքում ստորագրված՝ «Արաքս գետի վրա հիդրոէլեկտրակայաններ կառուցելու և շահագործելու բնագավառում համագործակցելու մասին համաձայնագրում» համապատասխան լրացումների և փոփոխությունների կատարումը: Դրա հետ կապված` 2011թ. դեկտեմբերի 23-ին ՀՀ կառավարության և ԻԻՀ կառավարության միջև ստորագրվել է Արձանագրություն` Համաձայնագրում փոփոխություններ կատարելու վերաբերյալ, որը ներկայացվել է ՀՀ Ազգային ժողովի վավերացմանը:

Միջկառավարական հանձնաժողովի վերոհիշյալ նիստի աշխատանքների շրջանակներում 2012թ. հոկտեմբերի 25-ին Հայաստանի Հանրապետության կառավարության և Իրանի Իսլամական Հանրապետության «Թավան Աբ Արաս Քոմփանի» ընկերության միջև ստորագրվեց ««Կառուցում-տնօրինում-շահագործում-փոխանցում հիմունքներով Մեղրի» հիդրոէլեկտրակայանի կառուցման համար թույլտվության պայմանագրի» վերաբերյալ» Փոխըմբռնման հուշագիր (կցվում է), որով համաձայնեցվել են Թույլտվության պայմանագրի ուժի մեջ մտնելու նոր ժամկետները:

	2.
	Առաջարկվող կարգավորման բնույթը

Առաջարկվում է.
- Թույլտվության պայմանագրի համապատասխան ենթահոդվածներից հանել Թույլտվության պայմանագրի ստորագրումից հետո երաշխիքների,  ինչպես նաև այլ իրավական փաստաթղթերի տրամադրման համար նախատեսված հայտի(երի) ներկայացման «ոչ ուշ քան երեք ամիս հետո» սահմանափակումը:   
- Թույլտվության պայմանագրի ստորագրման պահից հետո մեկ տարվա ընթացքում ուժի մեջ մտնելու ժամանակահատվածը ևս մեկ տարի երկարաձգելու հնարավորության փոխարեն սահմանել մինչև երկու տարի երկարաձգելու հնարավորություն: 
- Թույլտվության պայմանագրի համապատասխան ենթահոդվածում ճշգրտել ՀԷԿ-ի էլեկտրամեխանիկական և հիդրոմեխանիկական սարքավորումների օգտակար շահագործման 10 տարվա ռեսուրսի վերաբերյալ վրիպակները:

	3.
	Նախագծի մշակման գործընթացում ներգրավված ինստիտուտները և  անձինք և նրանց դիրքորոշումը
 ՀՀ էներգետիկայի և բնական պաշարների նախարարություն: 

	4.
	Ակնկալվող արդյունքը 

Թույլտվության պայմանագրում փոփոխություններ կատարելու վերաբերյալ առաջարկությունը ՀՀ կառավարության կողմից հավանության արժանացնելը կհստակեցնի  Թույլտվության պայմանագրի գործողության իրավական հիմքերը:   


ՏԵՂԵԿԱՆՔ

««Կառուցում-տնօրինում-շահագործում-փոխանցում հիմունքներով «Մեղրի» հիդրոէլեկտրակայանի կառուցման համար թույլտվության պայմանագրում»  փոփոխություններ կատարելու վերաբերյալ» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 


««Կառուցում-տնօրինում-շահագործում-փոխանցում հիմունքներով Մեղրի» հիդրոէլեկտրակայանի կառուցման համար թույլտվության պայմանագրում»  փոփոխություններ կատարելու վերաբերյալ» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

««Կառուցում-տնօրինում-շահագործում-փոխանցում հիմունքներով «Մեղրի» հիդրոէլեկտրակայանի կառուցման համար թույլտվության պայմանագրում»  փոփոխություններ կատարելու վերաբերյալ» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

««Կառուցում-տնօրինում-շահագործում-փոխանցում հիմունքներով «Մեղրի» հիդրոէլեկտրակայանի կառուցման համար թույլտվության պայմանագրում»  փոփոխություններ կատարելու վերաբերյալ» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունել անհրաժեշտ չէ: 

ԱՄՓՈՓԱԹԵՐԹ
«ԿԱՌՈՒՑՈՒՄ-ՏՆՕՐԻՆՈՒՄ-ՇԱՀԱԳՈՐԾՈՒՄ-ՓՈԽԱՆՑՈՒՄ ՀԻՄՈՒՆՔՆԵՐՈՎ ՄԵՂՐԻ» ՀԻԴՐՈԷԼԵԿՏՐԱԿԱՅԱՆԻ ԿԱՌՈՒՑՄԱՆ ՀԱՄԱՐ ԹՈՒՅԼՏՎՈՒԹՅԱՆ ՊԱՅՄԱՆԱԳՐՈՒՄ» ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆԵՐԸ 

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը 
	Եզրակացություն
	Կատարված փոփոխությունը

	1.
	ՀՀ արդարադատության նախարարություն 
01/357-13, 25.01.2013թ.

	1. «2010» թիվն անհրաժեշտ է փոխարինել «2012» թվով, 

2. «Ն» տառն անհրաժեշտ է փոխարինել «Ա» տառով՝ նկատի ունենալով իրավական ակտի բնույթը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ մասի պահանջներից:
	1. Ընդունվել է:

2. Ընդունվել է:
	1. «2010» թիվը  փոխարինվել է «2013» թվով:

2. Կատարվել է համապա​տասխան փոփոխություն:

	2.
	ՀՀ տարածքային կառավարման նախարարություն 

01/16/6147-12, 22.11.2012թ.
	Դիտողություններ և առաջարկություններ չունեն:
	-
	-

	3.
	ՀՀ արտաքին գործերի նախարարություն
16/8847-12, 23.11.2012թ.
	Դիտողություններ և առաջարկություններ չունեն:
	-
	-

	4.
	ՀՀ ֆինանսների նախարարություն

1/12.5-2/15547-12, 29.11.2012թ.
	Իրենց իրավասությունների շրջանակում դիտողություններ և առաջարկություններ չունեն:
	-
	-

	5.
	ՀՀ էկոնոմիկայի նախարարություն

01/13.4/6370-12, 21.11.2012թ.
	Առարկություններ և առաջարկություններ չունեն:
	-
	-

	6.
	ՀՀ քաղաքաշինության նախարարություն

01/11.2/5926-12, 22.11.2012թ.
	Առարկություններ չունեն:
	-
	-

	7.
	ՀՀ բնապահպանության նախարարություն

1/04.3/12008-12, 26.11.2012թ.
	Առարկություններ և առաջարկություններ չունեն:
	-
	-

	8.
	 ՀՀ հանրային ծառայությունները կարգավորող հանձնաժողով
ՌՆ/2.3-8/638-12 27.11.2012թ,
	Առարկություններ և առաջարկություններ չունեն:
	-
	-


.

ՆԱԽԱՐԱՐ                                                                               ԱՐՄԵՆ ՄՈՎՍԻՍՅԱՆ












